
३२०. स्वर्गीय श्रीमती मेयो




हमें यह सूचित करते हुए दुःख हो रहा है कि श्रीमती मेयो[१] गत सप्ताह दिवंगत हो गई। यह समाचार श्री कैलेनबैकको तार द्वारा भेजा गया था और फिर उन तमाम लोगोंको खबर लगी जो श्रीमती मेयोको आदर और श्रद्धाकी दृष्टिसे देखने लगे थे। वास्तवमें वे एक महान आत्मा थीं। उनका जीवन अन्तिम क्षण तक अत्यन्त कर्मठताका जीवन रहा। उनकी गिनती टॉलस्टॉयके सिद्धान्तोंके इनगिने सही व्याख्याकारोंमें की जाती थी, और संसारमें वे अन्य बातोंकी अपेक्षा इसी हैसियतसे अधिक याद की जायेंगी। दक्षिण आफ्रिकाके भारतीयोंने अपने संकट कालमें उनसे अत्यन्त ही हादिक एवं स्नेहपूर्ण सहानुभूति पाई थी, इसलिए वे उनकी स्मृतिको एक अमूल्य निधिको भाँति सहेजेंगे। 



[अंग्रेजीसे]
इंडियन ओपिनियन, २०-५-१९१४






३२१. तार : गृह-मन्त्रीको





[फीनिक्स,
नेटाल]
मई २२, १९१४





गृह-मन्त्री
केप टाउन




आज शाम केप जा रहा हूँ बुधवारके सुबह पहुँचकर सेवामें उपस्थित ।



गांधी




हस्तलिखित मूल अंग्रेजी प्रति (एस० एन० ५९७२) की फोटो-नकलसे।


	↑ १. भीमती इसावेला फामवी मेयो।

